
ABSTRAK 

 

  Maraming kabataan ang hindi nagkakaroon ng pagkakataon na makapag-

aral sa maraming kadahilanan. Nangyayari na marami sa kanila ang nagiging 

palaboy na karaniwang tinatawag na out-of-school "youth". Ang mga kabataang 

ito ay hindi nakapagpatuloy o nakapagtapos ng kanilang pag-aaral. 

Sa kanilang karanasan, hindi makakailang nakadadaman sila ng hiya at 

pagsisisi. Base sa resulta ng pag-aaral, ilan sa mga kabataan ng Brgy. Sta. Fe 

Dasmarinas,Cavite ay tumitigil sa pag-aaral dahil sa kakulangang pinansiyal, 

mayroon namang tumigil lamang dahil sa kanilang kagustuhan, ang iba ay 

nagsakripisyo upang makatulong sa mga kapatid at magulang, at ang iba, 

partikular na ang ilang kababaihan ay maagang nabuntis at mas pinili na lamang 

na huwag nang mag-aral. Ito ay para maalagaan ang kanilang anak o di kaya 

upang maghanap ng trabaho para matugunan ang pangangailangan ng kanilang 

anak. 

Sa pangkalahatan, ang mga out-of-school youth na ito ay nakakaranas ng 

paghinto sa  pag-aaral, ngunit naniniwala na pa rin sila na ang pag-aaral ang 

mag-aalis sa kanila sa kahirapan, kung kaya't nagnanais pa rin sila na 

makapagtapos ng pag-aaral, at magkaroon ng magandang hanap-buhay. 

